
MAES ASTUDIAETH YR ARHOLIADAU

2008 – 2009 – 2010

Y mae’n bleser gennyf gael cyflwyno’r Maes Astudiaeth newydd hwn ar gyfer    2008-2009-2010 i’ch sylw.

Diolchaf i Banel yr Arholwyr am eu gwaith yn llunio’r gwahanol feysydd astudiaeth a mawr hyderaf y byddwch yn canfod rhywbeth a fydd yn mynd â’ch bryd yn yr arlwy a baratowyd ar eich cyfer.

Deil yr Orsedd i anrhydeddu’r sawl sy’n barod i’w diwyllio’u hunain trwy ddilyn meysydd astudiaeth mewn barddoniaeth, rhyddiaith, iaith, cerddoriaeth, a cherdd dant. Gobeithio y bydd nifer teilwng ohonoch yn penderfynu dilyn y llwybr hwn ac y caf y fraint o’ch cyflwyno i’r Archdderwydd ar y Maen Llog wrth eich urddo yn aelodau o Orsedd y Beirdd trwy arholiad.

Pob hwyl ar yr astudio !

Gwyn o Arfon

Trefnydd yr Arholiadau

TAIR URDD YR ORSEDD

Perthyn i’r Orsedd dair urdd:

Urdd Ofydd - Gwisg Werdd

Yn yr urdd hon, cynhwysir Bardd Ofydd, Iaith Ofydd, Llên Ofydd, Cerdd Ofydd, Cerdd Ofydd (Telynor), Cerdd Ofydd (Cerdd Dant) a Cherdd Ofydd (Utganwyr). Hwn yw’r gris cyntaf yn urddau’r Orsedd. Derbynnir i’r urdd hon naill ai trwy lwyddo yn nau arholiad cyntaf yr Orsedd neu, mewn achosion arbennig, trwy gymeradwyaeth Bwrdd yr Orsedd am Urdd Ofydd anrhydeddus.

Urdd Bardd, Ieithydd, Llenor, Cerddor, Cerddor (Telynor), Cerddor (Cerdd Dant) neu Gerddor (Utganwyr) - Gwisg Las

Hwn yw’r ail ris yn urddau’r Orsedd. Derbynnir i’r urdd hon trwy lwyddo yn nhrydydd arholiad yr Orsedd, sef yr arholiad terfynol. Dyma’r urdd uchaf y gellir ei hennill yn yr Orsedd trwy arholiad, ac ni ellir cael yr urdd hon ond trwy arholiad. Fodd bynnag, gall graddedigion a lwyddodd yn y Gymraeg a Llenyddiaeth Gymraeg, neu Gerddoriaeth, yn arholiad y cwrs terfynol, wneud cais am gael eu derbyn i’r urdd hon.

Urdd Derwydd - Gwisg Wen

Hwn yw’r gris uchaf yn urddau’r Orsedd. Ni ellir ennill yr urdd hon trwy arholiad. Cyfyngir hi i feirdd, llenorion, cerddorion, ysgolheigion, gwyddonwyr, neu gelfyddydwyr, naill ai o blith y rhai sydd eisoes yn aelodau o’r Orsedd, neu o blith y rhai y tu allan iddi, am waith o safon genedlaethol gydnabyddedig.

Bydd y Derwyddon a enillodd Gadair neu Goron yr Eisteddfod yn Brifeirdd yng Ngorsedd, a’r rhai a enillodd y Fedal Ryddiaith yn Brif Lenorion.

Aelodaeth ar bwys gradd
Ystyrir ceisiadau i ddod yn aelodau o’r Orsedd ar bwys gradd yn y Gymraeg, Llenyddiaeth Gymraeg, neu Gerddoriaeth (gan rai sy’n medru’r Gymraeg). Dylid anfon y ceisiadau at y Cofiadur cyn 1 Mai:



Y Cofiadur John Gwilym



Llwyn Hudol

Ffordd Treborth



Bangor



Gwynedd



LL57 2RJ

AMCANION YR ORSEDD

1.
Gwneud ei rhan yn ôl Cyfansoddiad yr Eisteddfod Genedlaethol yn nhrefniant a rheolaeth yr Eisteddfod.

2.
Gofalu am arferion a defodau’r beirdd ynglŷn â’r Eisteddfod a chyfarwyddo’r Llys yn y materion hyn.
3.
Sicrhau cydweithrediad beirdd, llenorion, cerddorion, a chelfyddydwyr er mwyn datblygu, hyrwyddo, a chyfoethogi barddas, llenyddiaeth, cerddoriaeth, a chelfyddyd yng Nghymru.

4.
Cynnal seremonïau’r Orsedd yn y Cyhoeddi ac yn yr Eisteddfod.

5.
Cadw cyswllt â’r Is-Orseddau a sefydlwyd ganddi, yn arbennig mewn gwledydd Celtaidd eraill.

CYN-BAPURAU

Gellir cael cyn-bapurau o unrhyw Adran o’r arholiadau am 50c. yr un oddi wrth y Trefnydd.

LLYFRAU GOSOD

Lle bo anhawster prynu’r llyfrau gosod a nodir yn y gwahanol feysydd astudiaeth hyn, gellir eu benthyca trwy lyfrgell eich sir.

TYSTYSGRIFAU

Bydd pob ymgeisydd llwyddiannus yn y ddau arholiad cyntaf (Urdd Ofydd - Gwisg Werdd) ac yn yr arholiad terfynol (Gwisg Las) yn derbyn Tystysgrif yr Arholiadau.

PANEL YR ARHOLWYR

Barddoniaeth, Iaith, a Rhyddiaith

Y Fon Glenys George (Glenys Preseli)

Parch John Gwilym Jones (Y Cyn-Archdderwydd John Gwilym)

Dr Llion E Jones (Y Prifardd Llion)

Y Br Garry Nicholas (Garri Niclas)

Y Br Robat Powell (Y Prifardd Robat Powel)

Cerddoriaeth

Mrs Valerie Ellis (Cerddores Dwyfor)

Y Br R Allan Fewster (Allan Cennech)

Parch Ifor ap Gwilym (Ifor ap Gwilym)

Telynorion

Y Fon Llio Penri (Llio Penri)

Cerdd Dant

Dr Aled Lloyd Davies (Aled Llwyd)

Y Br Alwyn Samuel (Alwyn Afan)

MAES ASTUDIAETH: BARDDONIAETH, IAITH, A LLENYDDIAETH

URDD BARDD OFYDD, URDD IAITH OFYDD, URDD LLÊN OFYDD

ARHOLIAD CYNTAF

Gosodir un arholiad sylfaenol, cyfansawdd i gwmpasu Bardd Ofydd 1, Iaith Ofydd 1, a Llên Ofydd 1, a fydd yn rhoi sylw i faterion ieithyddol cyffredin i’r tair adran, yn ogystal â rhoi cyfle i ymgeiswyr ddilyn eu diddordebau arbenigol ym maes Barddoniaeth, Iaith, neu Lenyddiaeth.

Yna, yn yr ail arholiad (Bardd Ofydd 2, Iaith Ofydd 2, a Llên Ofydd 2 - Gwisg Werdd), bydd modd i’r ymgeiswyr arbenigo mewn Barddoniaeth, Iaith, neu Lenyddiaeth yn unol â’u dewis. Gellir mynd ymlaen wedyn i sefyll yr arholiad terfynol (Gwisg Las): Urdd Bardd, Urdd Ieithydd, neu Urdd Llenor.

Arholiad Ysgrifenedig (2½ awr)
(75% o’r marciau)

Rhaid ateb Cwestiwn 1 ac unrhyw ddau gwestiwn arall. 

1. (Gorfodol) Cyfansoddi darn byr o ryddiaith (tuag un dudalen o’r papur ysgrifennu a ddarperir) ar un pwnc o blith dewis o destunau a roddir ar y pryd, i brofi gafael ar ramadeg a chystrawen mewn Cymraeg ysgrifenedig.

Adran A: Iaith 
2. Gosodir nifer o frawddegau, a phob brawddeg yn cynnwys dau wall cyffredin. Disgwylir i’r ymgeisydd ailysgrifennu’r brawddegau gan gywiro’r gwallau. Ni raid nodi rhesymau dros y cywiriadau.

3. Gosodir rhestr o eiriau ac ymadroddion, a gofynnir i’r ymgeisydd gynnwys y rheini mewn brawddegau gwreiddiol er mwyn dangos eu hystyr.

4. Cyfieithu darn i’r Gymraeg. (Gofynnir i’r ymgeisydd hysbysu Trefnydd yr Arholiadau, wrth gofrestru ar gyfer yr Arholiad, pa iaith y dymuna gyfieithu ohoni. Caniateir defnyddio Geiriadur).

Adran B: Barddoniaeth
5. Cwestiwn ar y farddoniaeth yn y gyfrol Apocalups Yfory, Gwyn Thomas, Cyhoeddiadau Barddas 2005.

6. Cwestiwn ar yr Awdl ‘Tonnau’ gan Gwynfor ab Ifor, Cyfansoddiadau a Beirniadaethau Eisteddfod Genedlaethol Abertawe a’r Cylch, 2006, tt. 15-21.

7. Cyfansoddi darn byr o farddoniaeth ar un o blith dewis o destunau a osodir ar y pryd.

Adran C: Rhyddiaith

8. Cwestiwn ar Rhodd Mam, Mary Annes Payne, Gwasg Gomer, 2007.

9. Cwestiwn ar (i) yr ysgrif bortread, ‘Un o Fois y Dre’, John Lewis,  Cyfansoddiadau a Beirniadaethau Eisteddfod Genedlaethol Sir y Fflint a’r Cyffiniau, 2007, tt.178-184, a (ii) Pennod o hunangofiant, ‘Hunangofiant Neb o Bwys’, Alys Jones, Cyfansoddiadau a Beirniadaethau Eisteddfod Genedlaethol Sir y Fflint a’r Cyffiniau, 2007, tt.192-204.

10. Cyfansoddi darn o ryddiaith ar destun a osodir ar y pryd (tuag un dudalen o’r papur ysgrifennu a ddarperir).

Arholiad Llafar (hyd at 15 munud)
(25% o’r marciau)

Nodir yr amser a’r lle gan y Trefnydd.

1.
Darllen darn o lyfr a ddewisir gan yr arholwr ar y pryd.

2. Sgwrs anffurfiol yn cael ei harwain gan yr arholwr, yn dilyn agweddau megis cefndir personol, diddordebau, materion cyfoes a.y.y.b.

Dylai’r ymgeiswyr sicrhau eu bod wedi cael arweiniad i wynebu’r tasgau hyn. Cysylltwch â Threfnydd yr Arholiadau a fydd yn eich cyfeirio at arweiniad penodol gan yr arholwyr perthnasol.

MAES ASTUDIAETH:  BARDDONIAETH

URDD BARDD OFYDD (GWISG WERDD)

ARHOLIAD CYNTAF

Arholiad cyfansawdd, sylfaenol yn cwmpasu Bardd Ofydd 1, Iaith Ofydd 1, a Llên Ofydd 1 (gweler tud. 6-7).

AIL ARHOLIAD  (Tair awr)

1.
Gwybodaeth o’r Cynganeddion, ynghyd â gwybodaeth o’r mesurau mwyaf poblogaidd: Yr Englynion, Y Cywyddau, a’r Toddeidiau. 


(Bydd y llyfrau a ganlyn o gymorth:

Anghenion y Gynghanedd (fersiwn newydd), Alan Llwyd (Cyhoeddiadau Barddas)



Clywed Cynghanedd, Myrddin ap Dafydd (Gwasg Carreg Gwalch)

2.
Cyfansoddi cerdd heb fod dros ugain llinell, caeth neu rydd, ar destun gosodedig.

3.
Tueddiadau diweddar.

Astudier: Blodeugerdd Barddas o Farddoniaeth Gyfoes, gol. Tony Bianchi (Cyhoeddiadau Barddas).

Bydd y cwestiynau ar y flodeugerdd hon yn gyffredinol eu natur.

4.
Cerddi eisteddfodol diweddar. 


Bydd cyfle i ymgeiswyr ymdrin ag unrhyw un o gerddi arobryn cystadlaethau’r Gadair a’r Goron o’r blynyddoedd 2001-2006.

URDD BARDD (GWISG LAS)

ARHOLIAD TERFYNOL (Tair awr)

1.
Cyfansoddi cerdd heb fod dros ugain llinell, caeth neu rydd, ar destun gosodedig.

2.
Cwestiwn cyffredinol am farddoniaeth. Bydd y cwestiwn yn seiliedig ar drafodaethau cyfredol yn y cylchgrawn Barddas.

3.
Astudier: Blodeugerdd Barddas o Farddoniaeth Gyfoes, gol. Tony Bianchi (Cyhoeddiadau Barddas).

4.
Astudier: Y Patrwm Amryliw 2 (gol. Robat Rhys) a gwaith o leiaf dri o’r beirdd o dan drafodaeth yn y gyfrol.

MAES ASTUDIAETH: IAITH

URDD IAITH OFYDD (GWISG WERDD)

D.S.  Ni chaniateir i ymgeiswyr sy’n sefyll arholiadau cyfredol Cyd-bwyllgor Addysg Cymru mewn Cymraeg (TGAU a/neu Safon Uwch/Uwch Gyfrannol) sefyll yr arholiad hwn.

ARHOLIAD CYNTAF

Arholiad cyfansawdd, sylfaenol yn cwmpasu Bardd Ofydd 1, Iaith Ofydd 1, a Llên Ofydd 1 (gweler tud. 6-7).

AIL ARHOLIAD  

Arholiad ysgrifenedig (2½ awr)
(70% o’r marciau)

Adran A:
Defnyddio iaith.

Bydd 2 gwestiwn yn yr adran hon

1. Bydd gofyn i ymgeiswyr ysgrifennu naill ai darn ffeithiol neu ddarn creadigol ar un pwnc o blith dewis o destunau a roddir ar y pryd.

Bydd disgwyl i ymgeiswyr:

· ymateb yn llawn i’r testun o ran cynnwys;

· ysgrifennu’n gywir, yn ôl y cyd-destun, o ran sillafu, atalnodi, a gramadeg;

· defnyddio’r arddull briodol o fewn i ffurf arbennig.

Dyma rai enghreifftiau posibl o ran ffurf:

· darn ffeithiol ar ffurf dyddiadur, portread, neu erthygl papur newydd;

· darn creadigol ar ffurf stori fer, deialog mewn tafodiaith neu gyfres o lythyron.

2. Bydd gofyn i ymgeiswyr ysgrifennu darn yn mynegi barn ar un pwnc o blith dewis o destunau a roddir ar y pryd.

Dyma rai enghreifftiau posibl:

· llythyr ffurfiol ar gyfer papur newydd;

· araith

Adran B:
Gwybodaeth am iaith.

3.
Bydd gofyn i ymgeiswyr ddangos eu dealltwriaeth o’r iaith drwy ymateb i gwestiynau byr/ymarferion ieithyddol, e.e.

· llunio brawddegau sy’n dangos ystyr a defnydd berfau, ymadroddion, idiomau, a geiriau sy’n gallu peri anhawster;

· cywiro gwallau iaith mewn darn ysgrifenedig ac esbonio’r gwallau;

· dadansoddi treigladau.

Arholiad llafar (hyd at 20 munud)
(30% o’r marciau)

Nodir yr amser a’r lle gan y Trefnydd.

Bydd 2 ran i’r arholiad hwn:

1.
Caiff yr ymgeisydd gyfle i siarad yn fyr am ei gefndir/chefndir a sôn am rai o’i (d)diddordebau

2.
Caiff yr ymgeisydd ddewis un o’r meysydd a ganlyn:

naill ai nofel a enillodd Wobr Daniel Owen neu gyfrol a enillodd y Fedal Ryddiaith yn yr Eisteddfod Genedlaethol neu ddrama yn Gymraeg a welwyd ar fideo neu ar y teledu (ac eithrio un o’r cyfrolau a restrwyd ar gyfer yr Arholiad Cyntaf (cyfansawdd) – tt.6-7). 

Wrth drafod â’r arholwr, bydd disgwyl i’r ymgeisydd:

· ddangos gwybodaeth benodedig ac ymateb personol i’r testun a ddewiswyd wrth ymdrin â rhai o’r canlynol: plot, cymeriadau, deialog, themâu, adeiladwaith, agwedd yr awdur at fywyd fel y’i cyflwynir trwy ei waith;

· defnyddio iaith yn gywir ac yn y cywair priodol.
Rhaid hysbysu’r Trefnydd ymlaen llaw pa gyfrol/ddrama y bydd yr ymgeisydd am ei thrafod.

Dylai’r ymgeiswyr sicrhau eu bod wedi cael arweiniad i wynebu’r tasgau hyn. Cysylltwch â Threfnydd yr Arholiadau a fydd yn eich cyfeirio at arweiniad penodol gan yr arholwyr perthnasol.

URDD IEITHYDD (GWISG LAS)

ARHOLIAD TERFYNOL (Tair awr)
Rhaid ateb Cwestiynau 1, 2 a 3 ac unrhyw un cwestiwn arall.

1.
Ysgrifennu creadigol (Gorfodol - tua 60 munud)

Ysgrifennu darn creadigol ar un testun o blith nifer a roddir ar y pryd.  Gellir ymateb ar ffurf ysgrif, stori, portread, dyddiadur neu ymson.

2.
Ysgrifennu ffeithiol (Gorfodol – tua 40 munud)

Ysgrifennu darn ffeithiol ar un testun o blith tri phwnc a roddir ar y pryd.  Gofynnir i’r ymgeisydd ysgrifennu mewn ffurf megis adroddiad newyddiadurol, ysgrif, rhan o werslyfr, portread, a.a. 

3.
Cywirdeb iaith  (Gorfodol – tua 40 munud)

Gofynnir i’r ymgeiswyr ddangos eu gwybodaeth am ffurfiau safonol y Gymraeg trwy gyfrwng cyfres o ymarferion byr, e.e.

(a) defnyddio geiriau/ymadroddion penodol mewn brawddegau i ddangos eu hystyron a’u defnydd yn eglur;

(b) golygu brawddegau trwy gywiro gwallau sydd wedi’u cynnwys ynddynt – cynhwysir gwallau cystrawen, sillafu, treiglo ac idiomau Seisnigaidd;

(c) addasu brawddegau ysgrifenedig trwy newid elfennau ynddynt, e.e. newid amser y ferf, person y berfau, troi araith uniongyrchol yn anuniongyrchol, a.a.

4.
Cyfieithu (Dewisol – tua 40 munud)

Cyfieithu darn lled-ffeithiol o’r Saesneg i’r Gymraeg, e.e. rhan o adroddiad, hysbyseb, adolygiad, erthygl.

5.
Ymateb i ddarn a mynegi barn (Dewisol – tua 40 munud)

Darllen erthygl Gymraeg am fater o ddiddordeb cyfoes ac ymateb iddi ar ffurf llythyr, blog neu erthygl.  Bydd yr ymateb yn profi gallu’r ymgeisydd i ddehongli cynnwys y darn darllen a mynegi barn ysgrifenedig.

Llyfrau defnyddiol cyffredinol ar gyfer yr arholiadau ym maes Iaith:

Canllawiau Ysgrifennu, J Elwyn Hughes (Gwasg Gomer)

Cymraeg Da, Heini Gruffudd (Y Lolfa)

Cywiriadur Cymraeg, Morgan D Jones (Gwasg Gomer)

Gramadeg Cymraeg Cynhwysfawr, David A Thorne (Gwasg Gomer)

Gramadeg y Gymraeg, Peter Wynn Thomas (Gwasg Prifysgol Cymru)

Y Llyfr Berfau, D Geraint Lewis (Gwasg Gomer)

Ymarfer Ysgrifennu, Gwyn Thomas (Gwasg Christopher Davies)

Y Treigladur, D Geraint Lewis (Gwasg Gomer)

MAES ASTUDIAETH: LLENORION

URDD LLÊN OFYDD (GWISG WERDD)

ARHOLIAD CYNTAF

Arholiad cyfansawdd, sylfaenol yn cwmpasu Bardd Ofydd 1, Iaith Ofydd 1, a Llên Ofydd 1 (gweler tud. 6-7).

AIL ARHOLIAD  (Tair awr)

1.
Ysgrifennu ar un o nifer o destunau a roddir ar y pryd.

2.
Astudier:


(a)
Daw Eto Haul, Geraint Lewis (Gwasg Carreg Gwalch)


(b)
Dygwyl Eneidiau, Gwen Pritchard Jones (Gwasg Gwynedd)


(c)
Masgiau, Gweneth Lilly (Gwasg Gomer)


(ch)
Prifio, Hunangofiant Maureen Rhys (Gwasg Gomer)

URDD LLENOR (GWISG LAS)

ARHOLIAD TERFYNOL (Tair awr)

1.
Ysgrifennu ar un o nifer o destunau a roddir ar y pryd.

2.
Cwestiwn cyffredinol am ryddiaith. Bydd y cwestiwn yn seiliedig ar drafodaethau cyfredol yn y cylchgrawn Taliesin.

3.
Cwestiwn ar weithiau rhyddiaith naill ai Mihangel Morgan neu Robin Llywelyn.

4.
Cwestiwn ar naill ai Martha, Jac a Sianc, Caryl Lewis (Gwasg y Lolfa) neu Ffydd, Gobaith, Cariad, Llwyd Owen (Gwasg y Lolfa).

MAES ASTUDIAETH: CERDDORION

URDD CERDD OFYDD (GWISG WERDD)

ARHOLIAD CYNTAF
(Tair awr)

1.
Elfennau Cerddoriaeth: amsernodau; cleffiau; cyfyngau; cyweirnodau; diweddebau; graddfeydd; mydr; seibiau; termau cerddorol; trawsgyweirio.

2.
Ysgrifennu, o’r cof, un o alawon Rhif 23 - 32 yn Mabsant – Casgliad o Hoff Ganeuon Gwerin Cymru, gol. Rhidian Griffiths (Y Lolfa, 2000)


(Bydd yr Arholwr yn nodi pa un o’r deg alaw uchod y dylid ei hysgrifennu.)

3.
Cyfansoddi alaw i eiriau gosodedig.

4.
Ysgrifennu  mydr ar un nodyn i ddarn o farddoniaeth, gan ddefnyddio barrau ac amsernod.

5.
Hanes Cerddorion Cymru. 


Bydd yr Arholwr yn dewis un o’r cyfansoddwyr a ganlyn:


Grace Williams, Alun Hoddinott, David Wynne, Meirion Williams

6.
Pwy gyfansoddodd?


Gwybodaeth o weithiau’r meistri.

7. Trosi alaw i fyny neu i lawr gyweirnod.

8.
Ateb cwestiynau ar ddarn arbennig o gerddoriaeth a fydd yn gynwysedig ar y papur arholiad.

Llyfrau defnyddiol:


Cerddoriaeth Cymru, Sioned Webb (Gwasg Curiad, 1996)


Mabsant – Casgliad o Hoff Ganeuon Gwerin Cymru, gol. Rhidian Griffiths (Y Lolfa, 2000)


Y Traddodiad Cerddorol yng Nghymru, Ifor ap Gwilym (Gwasg Christopher 








Davies, 1978)


Y Bywgraffiadur Cymreig (Anrhydeddus Gymdeithas y Cymmrodorion, 








1954, adarg., 1970)
Nodiad: Gellir cael rhestr o dermau cerddorol oddi wrth Drefnydd yr Arholiadau.

URDD CERDD OFYDD (GWISG WERDD)

AIL ARHOLIAD
(Tair awr)

1.
Elfennau Cerddoriaeth, fel yn yr arholiad cyntaf, a gwybodaeth ymarferol 
ohonynt.

2.
Cywiro gwallau mewn darn o gerddoriaeth.

3.
Naill ai cyfansoddi cynghanedd syml mewn 4 llais i alaw roddedig neu 
ysgrifennu cyfeiliant piano syml i alaw roddedig.

3. Astudio un gwaith yn fanwl.

Naill ai:

(a) Beethoven: Symffoni Rhif 5 yn C leiaf, Opws 67, Symudiad cyntaf yn unig

Neu:

(b) Saint-Saëns: Symffoni Organ Rhif 3, Symudiad olaf, Maestoso, yn unig

5.
Gwybodaeth am gyfansoddwr a chyfnod yr astudiaeth fanwl yn rhif 4.

6.
Gwybodaeth elfennol o offerynnau, yn cynnwys y rhai sy’n trawsgyweirio.

7.
Gwybodaeth gyffredinol am gerddoriaeth gwledydd y Gorllewin, gan 
gynnwys cerddoriaeth Cymru.

Gweler y llyfrau a ganlyn:


Cyfansoddwyr Enwog, Cyfres Enwogion y Byd (Gwasg Cambria, 1983)

Hanes Cerddoriaeth y Gorllewin, Donald Jay Grout (Gwasg Prifysgol Cymru, 1997)


Mwynhau Cerddoriaeth, Lily Richards (Gwasg Walford Smith, 1976)


Y Traddodiad Cerddorol yng Nghymru, Ifor ap Gwilym (Gwasg Christopher 








Davies, 1978)


Emynau Cymru, Gwynn ac Ifor ap Gwilym (Y Lolfa, 1995)

URDD CERDDOR  (GWISG LAS)

ARHOLIAD TERFYNOL

(Tair awr)

1.
Cwblhau emyn-dôn i bennill o emyn pedair llinell a osodir. Bydd rhan y Soprano wedi ei roi.

2.
Cyfansoddi rhan Alto i ran Soprano gosodedig i eiriau pennill byr i wneud deuawd ddeulais.

3.
Ateb 5 cwestiwn allan o 7 ar gerddoriaeth Cymru o’r ddeunawfed ganrif ymlaen. Atebion cymharol fyr o tua paragraff o faint cyffredin a ddisgwylir.

Llyfrau defnyddiol:



Edward Jones: Bardd y Brenin 1752 - 1824, Tecwyn Ellis (Gwasg Prifysgol 








Cymru, 1957)


Y Traddodiad Cerddorol yng Nghymru, Ifor ap Gwilym (Gwasg Christopher










Davies, 1978)


Hanes y Delyn yng Nghymru, Osian Ellis (Gwasg Prifysgol Cymru, 1980)

MAES ASTUDIAETH:  CERDD DANT

URDD CERDD OFYDD (CERDD DANT) (GWISG WERDD)

ARHOLIAD CYNTAF (Ysgrifenedig yn unig)
(Tair awr)

1.
Prawf clust:


(a)
Nodi alaw syml o’i chlywed ar delyn neu biano.


(b)
Adnabod nodau unigol wrth wrando ar gordiau syml.

2.
Cyfansoddi gosodiad unsain ar un o’r alawon a ganlyn:



Codiad yr Ehedydd; Bwlchderwin; Llety’r Bugail.


(Y geiriau i’w dewis gan yr Arholwr.)

3.
Ysgrifennu yr hyn a wyddoch am un o’r canlynol:



Telynores Maldwyn; Haydn Morris; Gareth Mitford Williams;



David Roberts (Telynor Mawddwy); David J. Roberts (Dewi Mai o 

Feirion); Y Cylchgrawn Allwedd y Tannau; Yr Ŵyl Gerdd Dant.

Nodiad:  Cynhelir yr Arholiad Cyntaf ysgrifenedig hwn yn ystod arholiadau arferol yr Orsedd ym mis Ebrill.

Gweler rhestr o lyfrau defnyddiol isod.
URDD CERDD OFYDD (CERDD DANT)
(GWISG WERDD)

AIL ARHOLIAD (Prawf Ymarferol)


(Nodir yr amser a’r lle gan y Trefnydd)

1.
Trafod gyda’r Arholwr rai o’r problemau a gyfyd wrth osod pennill o gywydd, 
englyn, a hen bennill (4 llinell), gan arddangos dealltwriaeth o’r gwahanol 
fesurau; gofynion y geiriau o safbwynt hyd, awyrgylch, ac amseriad y ceinciau 
a fyddai’n addas; ymdrin ag unrhyw linellau cynganeddol.

2.
Bod yn barod i ganu enghraifft o gywydd, englyn, a hen bennill yn fyrfyfyr ar 
geinciau o ddewis yr ymgeisydd.

Gweler rhestr o lyfrau defnyddiol isod.
URDD CERDDOR (CERDD DANT)
(GWISG LAS)

ARHOLIAD TERFYNOL (Prawf Ymarferol)


(Nodir yr amser a’r lle gan y Trefnydd)

1.
Trafod gyda’r Arholwr rai o’r problemau a gyfyd wrth osod dau neu dri o 
benillion amrywiol o ddewis yr Arholwr, gan ddangos dealltwriaeth o’r 
gwahanol fesurau; gofynion y geiriau o safbwynt hyd, awyrgylch, ac amseriad 
y ceinciau a fyddai’n addas; ymdrin ag unrhyw linellau cynganeddol.

2.
Bod yn barod i ganu enghraifft o englyn, hir-a-thoddaid, a phennill croesacen 
4 llinell o ddewis yr Arholwr ar geinciau o ddewis yr ymgeisydd.

3.
Adnabod y cynganeddion.

4.
Llunio cyfalaw unllais syml i unrhyw gainc a roddir ar y pryd.

Llyfrau defnyddiol

Awgrymir y llyfrau a ganlyn fel canllawiau i’r holl arholiadau:


Anghenion y Gynghanedd, Alan Llwyd (Gwasg Prifysgol Cymru, 1973)


Cerdd Dant - Llawlyfr Gosod, Aled Lloyd Davies (Gwasg Gwynedd, 1983)


Hud a Hanes Cerdd Dannau, Aled Lloyd Davies (Cymdeithas Cerdd Dant, 









1985)


Clywed Cynghanedd, Myrddin ap Dafydd (Gwasg Carreg Gwalch, 1994)

MAES ASTUDIAETH: TELYNORION

URDD CERDD OFYDD (TELYNOR) (GWISG WERDD)

ARHOLIAD CYNTAF (Ysgrifenedig)


Arholiad cyntaf Cerdd Ofydd (tud. 13)

AIL ARHOLIAD (Prawf Ymarferol)


Gweler Atodiad 1


(Nodir yr amser a’r lle gan y Trefnydd ar ôl yr Arholiad Cyntaf)

URDD CERDDOR (TELYNOR) (GWISG LAS)

ARHOLIAD TERFYNOL (Prawf Ymarferol)


Gweler Atodiad 1

(Nodir yr amser a’r lle gan y Trefnydd) 

MAES ASTUDIAETH:  UTGANWYR

URDD CERDD OFYDD (UTGANWYR) (GWISG WERDD)

ARHOLIAD CYNTAF (Ysgrifenedig)


Arholiad cyntaf Cerdd Ofydd  (tud. 13).

AIL ARHOLIAD (Prawf Ymarferol)

(Nodir yr amser a’r lle gan y Trefnydd ar ôl yr Arholiad Cyntaf. Dylai ymgeiswyr ddod â’u cyfeilyddion eu hunain gyda hwy i’r prawf ymarferol.)

1. Cyffredinol

(a) Darllen ar y pryd.

(b) Profi’r glust:

(i)  Enwi cyfryngau


      (ii) Canu alaw syml.

2.    Graddfeydd ac Arpegios (i’w tafodi a chwarae’n llyfn)

(a) Graddfeydd:

Bb fwyaf/leiaf (12fed)

                  Ab fwyaf (2 octef)


      G fwyaf/leiaf (2 octef).


(b)  Arpegios:


      B fwyaf/leiaf (12fed)


      G fwyaf/leiaf (2 octef).


(c)  Dominant 7th:  yng nghyweirnod C (2 octef)

3.     Astudier un o’r darnau a ganlyn yn adrannau (a), (b), a (c)

            (a)    Indian Rondo, gan Hummel (First Book of Trumpet Solos)


       Canon Dance, gan Gregson (Cameos for Trumpet)


       Air, gan Telemann (Baroque Trumpet)

(b) I hear you calling me, gan Marshall (Harry Mortimer’s Souvenir Album)

Panis Angelicus, gan Franck (Trumpet in Church)

Nocturne, gan Gareth Wood (Copi sengl)

(c) Rhif 2,  tudalen 31, gan Stevens (James Stamp Warm Ups)

Rhif 22, gan Kopprasch (60 Selected Studies – Book 1)

Rhif 5, 6 neu 7, gan Miller (Progressive Studies for Trumpet)

URDD CERDDOR (UTGANWYR) (GWISG LAS)

ARHOLIAD TERFYNOL (Prawf Ymarferol)

(Nodir yr amser a’r lle gan y Trefnydd ar ôl yr Arholiad Cyntaf. Dylai ymgeiswyr ddod â’u cyfeilyddion eu hunain gyda hwy i’r prawf ymarferol.)

1.    
Cyffredinol

(a) Darllen ar y pryd.

(b) Profi’r glust:

(i)  Enwi cyfryngau


      (ii) Enwi diweddebau – perffaith, amherffaith, eglwysig, ac annisgwyl

2.
 Graddfeydd ac Arpegios (i’w tafodi a chwarae’n llyfn)

(a) Graddfeydd:

D fwyaf, C leiaf (12fed)

                  Ab fwyaf , F# (2 octef)


      A leiaf (2 octef)


      Cromatig yn cychwyn ar A (2 octef)



(b)  Arpegios:


      B fwyaf/leiaf (12fed)


      Ab fwyaf/A leiaf, F# leiaf (2 octef).

(c)  Dominant 7th:  yng nghyweirnod D (2 octef)

(d)  Diminished 7th: yn cychwyn ar G (2 octef)

3.     Astudier un o’r darnau a ganlyn yn adrannau (a), (b), a (c)

            (a)    Let the Bright Seraphim, gan Handel (Trumpet in Church)


       Danse Macabre, gan Gregson (Cameos for Trumpet)


       Canonza, gan Banchieri (Baroque Trumpet)

(b)  Soliloquy, gan Sparke  (Copi sengl)

Ail Symudiad Consierto yn Eb, gan Haydn
Idylle, gan Elgar (Second Book of Trumpet Solos)

(c) Rhif 3,  tudalen 32, gan Stevens (James Stamp Warm Ups)

Rhif 34, gan Kopprasch (60 Selected Studies – Book 1)

Rhif 11, 13, 21 neu 22, gan Miller (Progressive Studies for Trumpet)

FFURFLEN ARHOLIAD GORSEDD Y BEIRDD

Dymunaf roi rhybudd o’m bwriad i sefyll Arholiad(au) Gorsedd y Beirdd ddiwedd Ebrill nesaf.

Enw llawn:
..................................................................................................................

Cyfeiriad:
..................................................................................................................

Rhif ffôn:
........................................................

Dymunaf sefyll yr arholiad(au) a ganlyn (noder â ():

( Bardd Ofydd 1, Iaith Ofydd 1, Llên Ofydd 1 (un arholiad cyntaf cyfansawdd)

( Cerdd Ofydd 1

( Cerdd Ofydd 1 (Cerdd Dant)

( Bardd Ofydd 2

( Iaith Ofydd 2

( Llên Ofydd 2

( Cerdd Ofydd 2
( Cerdd Ofydd (Telynor) 2     ( Cerdd Ofydd (Cerdd Dant) 2

( Cerdd Ofydd (Utganwyr) 2

( Bardd

( Ieithydd

( Llenor

( Cerddor

( Cerddor (Telynor)

( Cerddor (Cerdd Dant)
(  Cerddor (Utganwyr)

Amgaeaf y tâl priodol am sefyll yr arholiad(au):


(£3 am bob arholiad )



     =
..........................................

Anfonwch y cyn-bapurau a ganlyn i mi @ 50c yr un:


Arholiad Urdd ..............................................


Blynyddoedd   ..............................................
     =
..........................................






Cyfanswm:
     =
..........................................

Yr wyf dros 16 mlwydd oed.

Arwyddwyd: ..............................................................
    Dyddiad: ..................................

Dychweler y ffurflen hon gyda’r tâl priodol i:

Dr W Gwyn Lewis (Gwyn o Arfon), Trefnydd yr Arholiadau,

Llys Cerdd, 80 Cae Gwyn, Caernarfon, Gwynedd, LL55 1LL,

erbyn 1 Mawrth, os gwelwch yn dda.
AMODAU A CHYFARWYDDIADAU

1.
Cynhelir yr arholiadau ysgrifenedig ar y Sadwrn olaf yn Ebrill mewn canolfannau cyfleus. Ar gyfer y profion ymarferol ym meysydd y Telynorion, Utganwyr, a Cherdd Dant, a’r profion llafar ym maes Iaith, bydd y Trefnydd yn hysbysu’r ymgeiswyr o’r amser a’r lle.

2.
Rhaid i ymgeiswyr roi rhybudd o’u bwriad i sefyll arholiad i Drefnydd yr 
Arholiadau cyn 1 Mawrth ymhob blwyddyn. Dylid nodi am ba Urdd y 
dymunir gwneud cais a dylid anfon y blaendâl priodol ato:



Arholiad 1 - £3;
Arholiad 2 - £3;
Arholiad 3 - £3.

3.
Hysbysir yr ymgeiswyr yn brydlon o’r lle a’r amser y cynhelir yr arholiad a 
dylent fod yn eu lle erbyn amser dechrau. Yn arferol, bydd arholiad y bore yn 
cychwyn am 10.00, ac arholiad y prynhawn am 2.00.

4.
Rhaid i’r atebion fod mewn Cymraeg ysgrifenedig, ac eithrio yn y profion llafar (Cerdd Dant ac Iaith), lle disgwylir i’r ymgeiswyr drafod yn Gymraeg. Darperir papur ysgrifennu ar gyfer pob ymgeisydd (gan gynnwys papur cerddoriaeth). Ni chaniateir i ymgeiswyr edrych ar unrhyw lyfr yn ystod yr arholiad (ac eithrio defnyddio geiriadur ar gyfer y cwestiynau cyfieithu yn yr arholiadau Iaith) na cheisio unrhyw fantais arbennig.

5.
Gall ymgeiswyr am Urdd Ofydd (Gwisg Werdd) sefyll y ddau arholiad cyntaf 
yr un flwyddyn, ac ar yr un diwrnod, ond ni ellir sefyll yr Arholiad Terfynol 
(Gwisg Las) am flwyddyn ar ôl pasio’r ail arholiad. 

6.
Nid yw’n rheolaidd i Arholwyr weithredu mewn arholiad lle bydd disgyblion 
neu berthnasau iddynt yn ymgeisio.

7.
Hysbysir yr ymgeiswyr o ganlyniad yr arholiad yn union wedi derbyn 
dyfarniad yr Arholwyr. Urddir y rhai llwyddiannus mewn Gorsedd Agored 
fore Llun yr Eisteddfod Genedlaethol (ni ellir urddo drwy gynrychiolydd a 
chyflwynir Tystysgrif yr Urdd berthnasol i’r ymgeiswyr llwyddiannus.

8.
Nid urddir ac ni chyfrifir neb yn aelod o’r Orsedd drwy arholiad oni lwyddo 
yn yr arholiadau a ganlyn:



(i)
Arholiad cyfansawdd Bardd Ofydd 1, Iaith Ofydd 1, Llên 



Ofydd 1 ac arholiad Bardd Ofydd 2;


neu



(ii)
Arholiad cyfansawdd Bardd Ofydd 1, Iaith Ofydd 1, Llên 



Ofydd 1 ac arholiad Iaith Ofydd 2;


neu



(iii)
Arholiad cyfansawdd Bardd Ofydd 1, Iaith Ofydd 1, Llên 



Ofydd 1 ac arholiad Llên Ofydd 2;


neu



(iv)
Arholiadau Cerdd Ofydd 1 a 2;


neu



(v)
Arholiad Cerdd Ofydd 1 ac arholiad Cerdd Ofydd (Telynor) 2;


neu

(vi) Arholiad Cerdd Ofydd 1 ac arholiad Cerdd Ofydd(Utganwyr) 2

neu

(vii) Arholiadau Cerdd Ofydd (Cerdd Dant) 1 a 2

Dyrchefir i’r Urdd Derfynol (Gwisg Las) drwy basio Urdd Bardd, neu Urdd Ieithydd, neu Urdd Llenor, neu Urdd Cerddor, neu Urdd Cerddor (Telynor), neu Urdd Cerddor (Cerdd Dant), neu Urdd Cerddor (Utganwyr).

9.
Wedi derbyn hysbysiad o lwyddiant yn yr arholiad cyntaf a’r ail, rhaid i 
ymgeiswyr llwyddiannus ddanfon i’r Ysgrifennydd Aelodaeth (Y Br D Hugh 
Thomas) y tanysgrifiad blynyddol i’w cofrestru’n aelodau o Lys yr Eisteddfod 
Genedlaethol, sef £10 (neu £5 i aelodau dan 25 oed). Ni pharheir aelodaeth 
neb heb iddynt dalu’r tanysgrifiad hwn. Gellir gwneud un taliad am oes, sef 
£100, neu drwy Archeb Banc yn flynyddol.

10.
Os metha ymgeisydd llwyddiannus fod yn bresennol i’w (h)urddo yn yr 
Eisteddfod Genedlaethol gyntaf wedi’r arholiad, gellir trefnu’r urddo yng 
Ngorsedd yr Eisteddfod nesaf a fo’n gyfleus.

11.
Y mae pawb a urddir mewn Gorsedd yn ymrwymo i fod yn ffyddlon iddi, i 
barchu ei rheolau, ac i ymddwyn yn deilwng o’i hurddas. Aelodau’r Orsedd yn 
unig sydd â’r hawl i fod yng Nghylch yr Orsedd, i fod yn bresennol yng 
Nghyfarfod Blynyddol yr Orsedd, ac i wisgo gwisg eu Hurdd yn yr Orsedd.

12.
Ni chaniateir defnyddio Gwisg yr Orsedd ond yn ei chynulliadau, nac 
ymddangos yn yr Orsedd heb wisg briodol yr Urdd.

13.
Yn rhinwedd ei aelodaeth bydd pob aelod o’r Orsedd yn aelod hefyd o Lys yr 
Eisteddfod Genedlaethol, a disgwylir iddynt fod yn bresennol yng Nghyfarfod 
Blynyddol y Llys.

14.
Os bydd ymgeisydd yn analluog i sefyll yr arholiad oherwydd afiechyd, 
caniateir iddo/iddi gynnig y flwyddyn wedyn heb orfod talu eilwaith. Dylid 
hysbysu’r Trefnydd mewn achosion fel hyn.

Am unrhyw fanylion pellach, cysyllter â’r Trefnydd: 

Dr W Gwyn Lewis (Gwyn o Arfon) 

Llys Cerdd

80 Cae Gwyn

Caernarfon

Gwynedd

LL55 1LL

( 01286 676651

e-bost: wgwyn.lewis@btinternet.com
23

